
                                                                         
ᐅᓂᒃᑳᖅᓯᒪᓪᓗᑐᖏᓐᓂᒃ ᓴᓇᔭᐅᔪᒃᓴᓂᒃ ᐅᓂᒃᑲᑦ 

ᒎᔅ ᓖᒃᒥ ᐃᒪᕐᓄᑦ ᓚᐃᓴᓐᓯᖓ ᐋᕿᒋᐊᕈᑦ 
 
ᑕᓐᑏᒃᑯᑦ (Dundee Precious Metals Inc.) ᑲᒻᐸᓂᖁᑎᖓᑦ ᐊᒻᒪᓗ ᒥᐊᓕᒫ ᐅᔭᕋᕐᓂᐊᕐᕕᒃᑯᑦ (Kinross 
Gold Corporation) ᐃᓚᑖᕆᖕᓂᕐᒧᑦ ᐊᖏᖃᑎᒋᒃᓯᒪᓕᕐᒪᑕ ᕿᓂᕈᒪᓪᓗᑎᒃ ᓴᕕᕋᔭᒃᓴᖃᖅᑐᓂᒃ ᓄᓇᕗᒻᒥ 
ᓄᓇᐅᔪᒥ. ᐃᓚᒌᖕᓂᖏᑦ ᐊᑯᓂᐅᓂᖃᕐᓂᐊᖅᑐᑦ ᒪᕐᕈᖕᓂᒃ ᐊᕐᕌᒍᓂᒃ. ᑕᓐᑏᒃᑯᑦ ᐊᐅᓚᑦᑎᔨᐅᓂᐊᖅᑐᑦ 
ᑲᒪᔨᐅᓗᑎᒃ ᐱᓯᒪᓂᕐᒥᒃ ᑕᒪᐃᓐᓂᒃ ᐱᔪᓐᓇᐅᑎᓂᒃ ᑕᒪᐃᓐᓄᑦ ᐃᓚᒌᒃᑐᓄᑦ. ᒥᐊᓕᒫᒃᑯᑦ ᑎᒃᑯᐊᖅᓯᓯᒪᖕᒪᑕ 
ᐃᒪᕐᓄᑦ ᓚᐃᓴᓐᓯᒥᓂᒃ, ᓇᓴᐅᑎᓕᒃ NWB2GOO0510-ᒥᒃ ᑕᓐᑎᒃᑯᓐᓄᑦ. ᑕᐃᒪᖓᑦ ᓚᐃᓴᓐᓯᐅᔪᖅ 
ᑐᓂᔭᐅᓚᐅᖅᑎᓪᓗᒍ, ᐱᓕᕆᐊᒃᓴᒃᑲᓐᓂᓃᑦ ᐸᕐᓇᒃᑕᐅᓯᒪᓕᖕᒪᑕ ᐱᖃᑖᓂ ᓄᓇᒥᒃ 
ᕿᓂᕐᕕᒋᔪᒪᓯᒪᔭᖓᓂ ᖃᓂᒋᔮᓂ ᒎᔅᓕᒥᒃ ᕿᓂᖅᕕᒋᔭᖏᓐᓂ.  ᑕᓐᑎᒃᑯᑦ ᐋᕿᒋᐊᕈᑎᓂᒃ 
ᐱᓯᒪᕙᒌᕈᒪᖕᒪᑕ ᓯᕗᓂᐊᒍᑦ ᐱᓕᕆᐊᒃᓴᖏᓐᓂᒃ ᐱᒋᐊᓚᐅᖏᓐᓂᖏᓐᓂ ᑕᐃᒫᒃ ᕿᓂᕐᓂᖏᑦ 
ᑲᔪᓰᓐᓇᕈᓐᓇᕐᓂᐊᕐᒪᑕ. ᓚᐃᓴᓐᓯᖓ (ᐱᔪᓐᓇᐅᑎᖓ) ᐊᑐᕈᓐᓇᐅᑕᐅᖕᒪᑕ 30 ᒦᑕᓂᒃ ᐃᒪᕐᓂᒃ ᐅᓪᓗᑕᒫᖅ. 
ᐱᐅᓂᖅᓴᐅᖕᒪᑕ ᐅᖓᑎᒐᓛᖓᓂᒃ ᐱᔪᓐᓇᖅᐸᑕ ᓚᐃᓴᓐᓯᒥᒍᑦ ᕿᓂᕐᓂᖅ 
ᐱᐅᓂᖅᓴᐅᑐᐃᓐᓇᕆᐊᖃᕐᓂᖓᓄᑦ ᓂᕆᐅᒋᔭᐅᔪᓂᒃ ᐊᒻᒪᓗ ᐱᓕᕆᓂᖅᓴᐅᑐᐃᓐᓇᕆᐊᖃᕐᒪᑕ ᐃᓄᐃᑦ 
ᐃᑰᑕᐃᓪᓗ ᓄᓇᓕᕋᓛᖓᓂ ᐊᑐᕐᓂᖏᓐᓂ ᓱᓕ ᐊᒥᐊᒃᑰᔪᒥᒃ ᐃᒪᕐᓄᑦ ᓚᐃᓴᓐᓯᒥᓂᒃ ᐊᑐᑦᑎᐊᕈᒪᓪᓗᒍ.  
 
ᐃᒪᕐᓘᑎᕕᓃᑦ ᐊᒃᑕᖅᑕᐅᓂᐊᖅᑐᑦ ᒥᓪᓗᐊᕈᑎᒃᑯᑦ ᓄᖑᓐᓂᐊᕐᒪᑕ ᓯᓚᒧᑦ, ᐱᕈᖅᑐᓄᓪᓗ ᐃᖕᒥᓂᒡᓗ 
ᓴᓗᒻᒪᖅᓴᖅᐸᓪᓕᐊᓗᓂ. ᐊᒃᑕᑯᐃᑦ ᖁᕐᕕᖕᓂᖔᖅᑐᑦ ᐃᑭᑎᑕᐅᓂᐊᖅᑐᑦ ᐆᒻᒪᖁᑎᑐᖅᑐᓄᑦ ᖁᕐᕕᖕᓄᑦ 
ᐊᒥᐊᒃᑯᖏᓪᓗ ᐃᑯᐊᓚᑎᑕᐅᓂᑰᔪᓂᒃ ᓴᐅᔭᐅᓂᐊᖅᑐᑦ ᐊᓯᖏᓐᓂ ᐃᑯᐊᓚᑎᑕᐅᓯᒪᓂᔫᓂ ᓄᓇᓕᕋᓛᖓᓂ 
ᐃᒐᕕᖕᒥᓗ ᐊᒃᑕᑯᓕᐊᖑᓯᒪᔪᕕᓂᕐᓂᒃ. ᐊᕐᕌᒍᑕᒫᖅ, ᓴᕕᕋᔭᕕᓃᑦ ᐊᑐᖅᑕᐅᔾᔮᕈᓃᖅᑐᑦ ᖃᓗᓈᓄᑦ 
ᐊᐅᓪᓚᖅᑎᑕᐅᓂᐊᖅᑐᑦ ᓂᐅᕕᐊᒃᓴᐅᓗᑎᒃ ᐅᕙᓘᓐᓃᑦ ᓴᐅᔭᐅᖁᓪᓗᒍ ᓴᐅᔭᐅᕕᖕᓂ ᐊᒃᑕᕐᕕᖕᓂ.  
 
ᑕᒪᕐᒥᒃ ᐃᑰᑕᐃᑦ ᐃᑰᑕᕐᓄᑦ ᐊᒃᑕᕐᕕᖃᕐᓂᐊᖅᑐᑦ ᐃᒪᐃᓪᓗ ᑲᑎᖅᓱᖅᑕᐅᖃᑕᕐᓗᑎᒃ. ᐊᒃᑕᑯᐃᑦ 
ᓅᑕᐅᓯᒪᓂᐊᖅᑐᑦ ᐴᖅᓯᒪᔪᓂᒃ ᐸᓂᖅᑎᑕᐅᓗᑎᒃ ᐃᒋᑕᐅᑦᑎᐊᕐᓂᐊᕐᒪᑕ ᐃᒋᑦᑎᕕᓕᐊᖑᓯᒪᔪᒥᒃ. ᐃᒪᐃᑦ 
ᐃᓚᐅᕈᑎᖏᓪᓗ (ᑕᕆᐅᑦ ᐊᒻᒪᓗ ᕕᔅᑯ, Visco) ᑲᑎᖅᓱᖅᑕᐅᓯᒪᓂᐊᖅᑐᑦ ᐊᑐᖅᑕᐅᒃᑲᓐᓂᕐᓂᐊᕐᒪᑕ 
ᐃᑰᑕᕐᓂ, ᐱᔭᕇᕋᓱᐊᕐᓂᓕᒫᖏᓐᓂ. ᐃᒪᐃᒪᑦ ᑕᕆᐅᓪᓗ ᐊᓯᖏᓪᓗ ᐃᓚᔭᐅᕙᓪᓕᐊᔭᕆᐊᖃᐃᓐᓇᕐᓂᐊᖅᑐᑦ 
ᓄᖑᑉᐸᓪᓕᐊᓂᐊᕐᒪᑕ ᐃᑰᑕᖅᑕᐅᔪᑦ ᐱᔭᕇᕌᖓᑕ ᐊᒻᒪᓗ ᐳᑐᖏᑦ ᐃᑰᑕᖅᑕᕕᓃᑦ 
ᐃᒻᒪᒃᑎᖅᑕᐅᔭᕆᐊᖃᕐᓂᐊᕐᒪᑕ. ᐊᒻᒪᓗ ᐊᒥᐊᒃᑯᕕᓃᑦ ᐳᑎᓂᒃ ᖃᐅᓯᖃᑦᑕᕐᒪᑕ ᐃᒪᐃᑦ ᐊᑐᖅᑕᐅᓂᖏᓐᓄᑦ 
ᐊᒧᔭᐅᓂᖏᓐᓂ ᐳᑐᓂᒃ ᑲᓇᑎᖅᑕᐅᔪᕕᓂᓪᓗ ᐲᔭᖅᑕᐅᖃᑦᑕᕐᒪᑕ ᓱᓕ ᖃᐅᓯᖅᑎᓪᓗᒋᑦ. ᑕᒪᕐᒥᒃ 
ᐃᑰᑕᖅᑕᐅᔪᕕᓃᑦ ᐊᖕᒪᔪᐃᑦ ᐊᒃᑕᑯᖏᑦ ᑲᑎᖅᓱᖅᑕᐅᓂᐊᖅᑐᑦ ᐸᓂᖅᓯᖅᑕᐅᓂᐊᕐᒪᑕ ᐊᒃᑕᖅᑕᐅᓗᑎᒡᓗ 
ᐊᒃᑕᕐᕕᓕᐊᖑᓯᒪᔪᓄᑦ.  
 
ᑕᒪᕐᒥᒃ ᐃᒪᐃᒪᑦ ᐊᑐᖅᑕᐅᔪᑦ ᓄᓇᓕᕋᓛᕐᒥ ᓇᒃᓴᖅᑕᐅᓂᐊᖅᑐᑦ ᒎᔅ ᓖᒃᒧᑦ ᐊᑐᖅᑕᐅᓗᓂ ᒥᓪᓗᐊᕈᑦ 
ᒥᓪᓗᐊᕈᓐᓇᖅᑐᖅ 100 ᒑᓚᓐᓂᒃ 1 ᒥᓂᑦᑕᒫᖅ ᐊᒻᒪᓗ ᐃᖃᓗᒃᓯᐅᑎᖃᖅᓱᓂ 1/4"-ᒥᒃ ᒪᑐᐃᕈᓐᓇᖅᑐᓂᒃ. 
ᐃᑰᑕᐃᑦ ᒥᓪᓗᐊᕈᑎᖃᓲᑦ, ᓄᓕᐊᖑᐊᖃᖅᓱᑎᒃ ᐊᑖᓂ, ᐊᓯᔾᔨᖅᑕᐅᓯᒪᖏᑦᑐᓂᒃ. ᑕᒪᕐᒥᒃ ᐃᑰᑕᐃᑦ 
ᐅᖅᓱᐊᓗᑐᖅᑐᓂᒃ ᑏᓱᒥᒃ ᒥᓪᓗᐊᕈᑎᖃᖅᑐᑦ, ᒥᓪᓗᐊᖃᑦᑕᖅᑐᓂᒃ ᐃᒪᕐᓂᒃ ᐃᑰᑕᖅᑕᐅᔪᓄᑦ ᑕᓯᕐᓂᒃ 
ᐱᕕᐅᔭᕆᐊᖃᖅᑐᓂᒃ ᐃᑰᑕᖅᑐᓄᑦ. ᐃᒪᐃᒪᑦ ᐊᖏᔪᔾᔮᖏᑦᖏᑐᑦ ᐊᓯᖏᓐᓂᒃ ᑕᓯᕐᓂᖔᖅᑐᓂᒃ 
ᐃᒪᖁᑎᖏᓐᓄᑦ ᓱᕐᕈᒍᑕᐅᓇᔭᖏᒻᒪᑕ.  
   
ᓯᕗᓪᓕᕐᒥ ᐱᓕᕆᐊᒃᓴᐃᑦ ᑲᔪᓯᕕᒃᓴᕆᖄᕐᓂᐊᖅᑕᖏᑦ ᐱᒋᐊᕐᓂᐊᖅᑐᑦ ᐃᒻᒪᖄ  ᐄᐱᕈᓪ 1-ᒥ ᐊᒻᒪᓗ 
ᐱᐊᓂᖕᓂᐊᖅᓱᑎᒃ ᔫᓐ 30, 2006-ᒥ. ᓴᓇᔩᑦ, ᐱᖁᑏᑦ, ᓴᓇᕐᕈᑎᒃᓴᐃᓪᓗ ᑎᑭᑎᑕᐅᓂᐊᖅᑐᑦ ᒎᔅ ᓖᒃᒥ 
ᓄᓇᒧᑦ ᔭᓗᓇᐃᒥᒃ ᕼᐆᑭᓖᔅᑯᑦ ᖃᖓᑕᓲᕐᔪᐊᒃᑯᑦ ᒫᔾᔨᒥ. ᓄᓇᒃᑰᕈᑎᕐᔪᐊᑦ ᑎᑭᑎᑕᐅᔪᓐᓇᕐᓂᐊᖅᑐᑦ 



ᖃᓗᓈᓂᒃ ᑕᕆᐅᒃᑯᑦ ᓯᓈᒍᑦ cat train-ᒥᒃ ᐊᑐᕐᓗᑎᒃ. ᐅᑭᐅᒃᑯᑦ ᓄᓇᒃᑰᕈᑎᕐᔪᐊᖅ ᐊᑐᖅᑕᐅᓂᐊᖅᑐᖅ 
ᐅᓯᓂᕐᒥᒃ ᐃᑰᑖᓗᖕᓂᒃ ᐃᑯᑕᕐᕕᐅᕌᓂᒃᑐᓂᒃ ᐃᑰᑕᕐᕕᐅᓂᐊᓕᖅᑐᓄᑦ. ᐅᔾᔨᖅᑐᖅᑕᐅᑦᑎᐊᕆᐊᖃᖅᑐᑦ 
ᑕᐃᓐᓇ D7G ᐊᒻᒪᓗ ᖃᒧᑎᖏᑦ ᐅᓯᔪᑦ ᐃᑰᑖᓗᖕᓂᒃ ᓄᓇᒥᒃ ᓱᕈᐃᔭᕆᐊᖃᓐᖏᓐᓂᖓᓄᑦ. ᖃᓂᒋᔭᖏᓐᓂ 
18,500 ᒦᑕᐃᑦ ᐅᑰᑕᖅᑕᐅᕌᓂᒃᓯᒪᓂᐊᖅᑐᑦ ᓯᑯᐃᔭᓚᐅᖏᓐᓂᖓᓂ. ᑕᒪᕐᒥᑲᓴᐃᑦ ᓴᓇᔩᑦ ᓅᑕᐅᓂᐊᖅᑐᑦ 
ᓯᑯᐃᓚᐅᖏᓐᓂᖓᓂ ᐅᐱᖔᒃᑯᑦ. ᐃᓚᖏᑦ ᐃᓄᐃᑦ ᕿᒪᒃᑎᓐᓂᐊᖅᑐᑦ ᓄᓇᒥ ᑎᑎᕋᕆᐊᖃᕐᓂᖏᓐᓄᑦ 
ᐃᑰᑕᖅᑕᐅᔪᓂᒃ ᐃᓗᓕᖃᕐᓂᖏᓐᓂᒃ ᐊᒻᒪᓗ ᐊᕙᑎᒥᒃ ᖃᐅᔨᓴᐃᔭᕆᐊᖃᕐᓂᖏᓐᓄᑦ.  
 
ᑐᒡᓕᖓᓂᒃ ᐱᓕᕆᐊᖑᓂᐊᖅᑐᑦ ᑲᔪᓯᒋᐊᕐᓂᐊᖅᑐᑦ ᔪᓚᐃ 1, 2006-ᒥ ᓴᓇᔩᑦ ᐅᑎᖅᑎᑕᐅᓗᑎᒃ 
ᓄᓇᓕᕋᓛᕐᒧᑦ ᐊᒻᒪᓗ ᐃᑰᑖᓂᖕᓂᐊᖅᓱᑎᒃ ᖃᓄᒋᔭᖓᓂ ᓯᑎᐱᕆ 1 ᐅᕙᓘᓐᓃᑦ ᓯᓚᒧᑦ 
ᓄᓇᒦᑦᑐᓐᓇᐃᓕᑎᑕᐅᓂᖏᓐᓄᑦ. ᐊᒥᐊᒃᑯᖏᑦ ᐱᓕᕆᐊᒃᓴᐃᑦ ᓱᓕ ᐱᔭᕇᖅᑕᐅᓚᐅᖏᑦᑐᑦ 
ᐱᓕᕆᐊᖑᓂᐊᖅᑐᑦ ᐊᐅᔭᖅ. ᖁᓕᒥᒎᓕᒃ ᕼᐊᓕᑳᑉᑕ ᐊᑐᖅᑕᐅᓂᐊᖅᑐᖅ ᓅᑕᐅᓂᖏᓐᓄᑦ ᐃᑰᑕᐃᑦ 
ᐃᑯᑖᕐᕕᐅᓂᐊᓕᕐᒥᔪᓄᑦ. ᓴᓇᔩᑦ ᐊᐅᓪᓚᖅᑎᑕᐅᓕᕐᓂᐊᖅᑐᑦ ᔭᓗᓇᐃᒥ ᐳᑦᑕᔪᒃᑯᑦ ᖃᖓᑕᓲᒃᑯᑦ ᓯᑎᐱᕆ 1, 
2006-ᒥ. ᐃᑰᑖᓗᐃᑦ ᐱᖁᑏᑦ ᓴᓇᕐᕈᑎᖏᓪᓗ ᕿᒪᒃᑕᐅᓂᐊᖅᑐᑦ ᓄᓇᓕᕋᓛᖏᓐᓂ, ᐊᑐᖅᑕᐅᔪᒫᕐᒥᖕᒪᑕ 
ᐃᑰᑕᕐᓇᐅᓕᕐᒥᒃᐸᑦ.  
 
ᓴᓇᔭᐅᔪᓂ, ᓴᓇᑎᑕᐅᓂᐊᖅᑐᑦ 25 ᐃᓄᐃᑦ, 13 ᑕᓐᑎᒃᑯᓐᓂᖔᕐᓂᐊᖅᑐᑦ. 13-ᓂᒃ ᐱᖓᓱᐃᑦ 
ᓯᑕᒪᐃᓪᓗᓐᓃᑦ ᐃᓅᓂᐊᖅᑐᑦ ᓄᓇᓕᖕᓂ. ᑳᓐᑐᓛᒃᑏᑦ ᓄᓇᒦᖃᖃᑕᐅᔪᑦ ᐃᓄᖕᓂᒃ ᓴᓇᑎᑦᑎᖁᔭᐅᓂᐊᖅᑐᑦ 
ᐊᔪᕐᓇᖏᑐᐊᖅᐸᑦ. ᓴᓇᓂᑦᑎᓐᓂ ᓂᕆᐅᒃᑐᒍᑦ ᐊᑐᕐᓂᐊᕐᓂᖅ $40 ᒥᓕᔭᓐᓂᒃ ᑲᓇᑕᒥ ᐊᕐᕌᒍᒥ 2006. 
(ᒪᓕᒃᓗᒋᑦ ᓴᕿᑕᐅᓯᒪᔪᑦ ᐃᑰᑕᕐᓂᕐᒥᒃ ᕿᓂᕐᓂᑦᑎᓐᓂ).  
 


